
Kisa yon Siklòn ye?

Yon siklòn se yon espès ouragan twopikal.  Li akonpaye pa loraj e van li yo deplase nan direksyon zegwi yon mont. 

Tout zòn kòt Atlantik ak Gòlf  Meksik la ekspoze a siklòn ak tanpèt twopikal.  Sezon siklòn nan Atlantik la ale soti mwa jen rive mwa novanm, avèk pi fò chans pou yo rive nan mwa dawout rive mwa oktòb. 

Kategori Siklòn: 
Siklòn yo klase sou nichèl Saffir-Simpson Nivo Siklòn( Saffir-Simpson Hurricane Scale) ant1 ak 5 selon vitès van yo ak potansyèl domaj yo (1 se sa ki fè mwens domaj ak 5 sa ki fè plis domaj la).  Siklòn ki nan Kategori 5 gen van konstan ki gen plis pase 155 mil-a-lè e gen dwa yon gwo katastwòf.  Siklòn Katrina, ki te devaste yon pati nan Gòlf Meksik la te yon Kategori 4 lè l te rantre nan Nou Orleyan nan mwa daout 2005. 
Kisa pou Fè Anvan yon Siklòn 

Pou prepare pou yon siklòn fòk ou pran mezi ki piba yo :  

· Fè plan pou sekirize pwopriyete a.  « Shuter » (panno bwa, plastik, oswa metal) pèmanan se meyè pwoteksyon pou fenèt.  Yon bon dezyèm solisyon se bare fenèt yo ak fèy plywoud maren 5/8 pous ke w koupe gwosè w bezwen an e yo tou pare pou enstale.  Tep pa anpeche fenèt kase. 
· Enstale de senti oswa de agraf anplis pou tache twati a pi ansekirite nan ankadreman estrikti a.  Sa pral redwi domaj sou twati a.
· Asire w ke pye bwa ak gwo plant otou kay la byen taye.
· Netwaye dal ak goutyè de tout sa ki bouche yo.
· Detèmine kijan ak kibò ou pral mare bato w.
· Konsidere konstriksyon yon pyès sekirize.
· Asire w tank gaz ou plen gaz nan ka ou ta gen pou evakye.
· Gen yon twous pou ijans ki toujou pare.  Twous ou a fèt pou enkli manje, dlo, founiti pou premye swen, radyo ak batri, flach, ak lòt materyèl pou ijans. 
Pandan yon Siklòn:

Si gen yon posiblite pou yon siklòn vin nan zòn ou, ou dwe:

· Koute radyo oswa TV pou enfòmasyon.

· Sekirize kay ou, fèmen « shutter » yo, epi mare bagay ou gen nan lakou a oubyen pote yo andedan

· Etenn sèvis piblik yo (limyè, gaz, chofaj) si yo mande w fè l.  Sinon, mete frijidè a sou pi frèt ke l kapab mete epi kenbe pòt la byen fèmen.  

· Etenn tank gaz pwopàn la.  

· Pa sèvi ak telefòn la sòf pou ijans serye.

· Mare bato w si tan an pèmèt ou.

· Asire w gen yon bon kantite dlo pou bezwen sanitè tankou twalèt, netwayaj ak lage watè.  Plen benywa ak lòt gwo kivèt ak dlo.  

Ou fèt pou evakye nan kondisyon ki piba yo:

· Si otorite lokal mande pou w fè l.  Asire w ke w swiv enstriksyon yo. 

· Si w abite nan yon kay mobil (karavann) oswa yon estrikti tanporè – kalite abri sayo  patikilyèman an danje pandan siklòn kèlkanswa jan w fikse yo atè. 

· Si w abite nan yon bilding wo – van siklòn yo pifò lè w monte piwo.

· Si w abite lakòt, yon plenn ki konn inonde, bò yon rivyè, oswa yon kanal. 

· Si w santi w andanje.

Si w pakapab evakye, ale nan pyès sekirize w la.  Si w pa gen youn, swiv enstriksyon piba yo:

· Rete andedan pandan siklòn la, pa rete bò fenèt ak pòt vitre yo.

· Fèmen tout pòt andedan yo– sekirize epi kore pòt ki ale deyò yo.

· Kenbe rido ak « jalouzi » (blind) fèmen.  Pa tronpe si w wè gen yon akalmi; li gen dwa se je siklòn la – van pral rekòmanse ankò.

· Al kache nan ti pyès andedan kay la, yon plaka oswa yon koridò nan nivo piba nan kay la.

· Kouche atè anba yon tab oswa yon lòt objè solid.

